
"ქურდი გულის" ხალხისგან საქართველოს მთავრობას გაფრთხილება: "გული აზერბაიჯანს მოსთხოვეთ"
შაბათი, 31 აგვისტო 2013 18:29

  

კრიმინალური სამყაროს ცნობილი წარმომადგენლის, ნადირ სალიფოვის მეტსახელად "ქურდი
გულის" ავტორიტეტულმა მეგობრებმა საქართველოს მთავრობა არაოფიციალურად გააფრთხილეს.
ამის შესახებ სალიფოვთან ახლო წყაროებმა განაცხადეს.
ინფორმაციის თანახმად, 28 აგვისტოს "ქურდი გულის" 41 წლის შესრულებასთან დაკავშირებით
საქართველოში შეკრებილმა ავტორიტეტებმა ამ ქვეყნის მთავრობის ოფიციალურ პირებს
სალიფოვის აზერბაიჯანიდან წამოსაყვანად გადახდილი დიდი რაოდენობით ქრთამის
უშედეგოდ დარჩენის შესახებ პროტესტი გამოთქვეს და რამდენიმე მინისტრს გაფრთხილების
შეტყობინება გაუგზავნეს, ამ პროცესის დაჩქარება მოსთხოვეს.
აღსანიშნავია, რომ "ქურდი გულის" საქართველოში ექსტრადიციის საკითხი რამდენიმე თვეა
განიხილება. სალიფოვის ნათესავებმა ამასთან დაკავშირებით საქართველოს მთავრობას
მიმართეს, მისი აზერბაიჯანიდან წამოყვანის და სასჯელის სამშობლოში მოხდის
შესაძლებლობა სთხოვეს.
ამის შესახებ მიღებული ინფორმაციის თანახმად, სწორედ ამ საქმისთვის "ქურდი გულის"
საქართველოში და აზერბაიჯანში არსებული უძრავი ქონების მნიშვნელოვანი ნაწილი
გაყიდეს და ივანიშვილის ხელისუფლების ზოგიერთ მინისტრს ქრთამი მისცეს. წყაროს თქმით,
ავტორიტეტებიც სწორედ იმ მინისტრებისგან ითხოვენ. კრიმინალური სამყაროს
წარმომადგენლები მიცემული ფულის სანაცვლოდ ითხოვენ, რომ "ქურდი გულის" ექსტრადიცია
დაჩქარდეს. შეგახსენებთ, რომ "ქურდი გულის" პატიმრობის ვადის დასრულებამდე 7
წელიწადზე მეტია დარჩენილი. მისი საქართველოში ექსტრადიციის პროცესის დაჩქარების
ერთ-ერთი მიზეზი სწორედ ესაა.

